
ᑐᓴᕋᑦᓴᓕᕆᓂᕐᒥᒃ ᐱᒍᑦᔨᕕᒃ ᕿᓂᑦᓴᐅᑎᒋᖃᑦᑕᐳᖅ ᐱᐅᓯᓕᐅᒥᒍᑎᐅᓂᐊᕐᑐᓂᒃ ᖃᐅᑕᒫᑦ ᐸᕐᓇᓂᐅᔪᓂᒃ ᐊᒻᒪᓗ ᑲᔪᓯᑎᑦᓯᓱᑎᒃ 

ᑐᓴᕋᑦᓴᓕᕆᓂᐅᑉ ᐸᕐᓇᓯᒪᔭᖏᓐᓂᒃ ᐅᓕᑦᓯᓱᑎᒃ ᐊᒥᓱᐃᓂᒃ ᑲᑎᕕᒃ ᓄᓇᓕᓕᒫᑦ ᑲᕙᒪᒃᑯᑦ ᐱᓂᐊᕐᓂᕆᔭᖏᓐᓂᒃ. ᐱᔭᑦᓴᖃᕙᓪᓗᓱᓂ 

ᐊᑕᐅᑦᓯᑰᓕᕐᑎᓯᓂᕐᒥᒃ ᐊᐅᓚᓂᐅᔪᓂᒃ ᐊᒻᒪᓗ ᐱᐅᔪᔭᓂᒃ ᑐᑭᓯᒋᐊᕈᑎᖃᕐᑎᓯᓂᕐᒥᒃ ᓯᐊᒻᒪᑎᕐᑕᐅᓂᐊᓗᑎᒃ ᑲᑎᕕᒃ ᓄᓇᓕᓕᒫᑦ 

ᑲᕙᒪᒃᑯᑦ ᑎᒥᖁᑎᐅᔫᑉ ᐃᓗᐊᒍᑦ ᓯᓚᑎᖓᒍᓪᓗ. ᐃᑲᔪᕐᓯᕙᒃᑯᖅ ᐃᓂᓪᓚᖓᑎᑦᓱᒋᑦ ᓇᐅᓕᒫᓅᓕᖓᔪᑦ ᑐᓴᕋᑦᓭᑦ ᐊᒻᒪᓗ 

ᑐᓴᕋᑦᓴᓕᕆᓂᐅᑉ ᐱᓂᐊᕐᓂᖏᓐᓂᒃ ᓄᓇᓕᓕᒫᓃᑦᑐᓂ ᐊᒻᒪᓗ ᐃᑲᔪᕐᓯᕙᑦᓱᓂ ᑐᓴᐅᒪᒃᑫᓂᒃᑯᑦ ᐊᒥᓱᐃᖑᔪᓂᒃ ᑲᑎᕕᒃ ᓄᓇᓕᓕᒫᑦ 

ᑲᕙᒪᖓᑕ ᐱᓂᐊᕐᓂᕆᔭᖏᓐᓂᒃ, ᐱᒍᑦᔨᓂᖏᓐᓂᒃ, ᐱᓇᓱᐊᕐᑕᐅᔪᖁᑎᖏᓐᓂᓗ. ᒪᓂᔨᕙᑉᐳᖅ ᖃᕆᑕᐅᔭᒃᑯᑦ ᓴᕐᕿᔮᕐᑎᓯᓂᒃᑯᑦ 

ᐊᑕᐅᑦᓯᑰᕐᑎᑕᐅᓂᖓᓂᒃ ᐊᐅᓚᑦᓯᓂᖃᕐᓱᓂᓗ ᖃᕆᑕᐅᔭᒃᑯᑦ ᑐᓴᐅᒪᒃᑫᓂᕐᓂᒃ ᐊᐅᓚᑦᔭᕆᐊᕐᓂᖏᓐᓂᒃ. ᑲᔪᓯᖏᓐᓇᑫᑦᓱᓂᓗ 

ᑎᒥᖁᑎᐅᑉ ᐃᓗᐊᒍᑦ ᑐᓴᕋᑦᓴᓕᕆᓂᐅᑉ ᐱᒍᑦᔨᓂᖓᓂᒃ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓅᓕᖓᔪᓂᒃ, ᐅᖃᐅᓯᐅᑉ 

ᐁᑉᐱᐅᑎᖓᓅᔦᕙᑦᓱᓂᓗ ᐊᒻᒪᓗ ᐊᓪᓚᖁᑎᐅᔪᓂᒃ ᕿᓄᒍᑕᐅᔪᕆᓕᕆᑦᓱᓂ. 

 

ᐊᐅᓚᑦᓯᓂᓕᕆᓂᖅ 
 

· ᑐᓴᕋᑦᓴᓕᕆᓂᐅᑉ ᐋᕐᕿᓯᒪᐅᑎᖏᑦ: ᑎᑭᐅᑎᒐᓱᐊᕐᓂᖃᕐᐳᖅ ᐊᑐᓕᕐᑎᓂᕐᒥᒃ ᐃᒣᖁᔭᐅᓗᐊᖕᖑᐊᑐᓂᒃ ᑎᑎᕐᑕᐅᒪᔪᓂᒃ 

ᐋᕐᕿᓯᒪᐅᑎᒥ ᓇᓗᓀᕐᑕᐅᒪᔪᖅ 2018 ᑕᒻᒪᓯᒪᔪᕐᓂᐊᑕᕕᓂᖓᓂ ᑲᑎᕕᒃ ᓄᓇᓕᓕᒫᑦ ᑲᕙᒪᒃᑯᑦ ᑐᓴᕋᑦᓴᓕᕆᓂᕐᒥᒃ 

ᑭᖕᖒᒪᒋᔭᐅᔪᓂᒃ. ᐱᖓᓱᓂᒃ ᐊᕐᕌᒍᓂᒃ ᐋᕐᕿᓯᒪᐅᑎᖓ, ᐱᒋᐊᕐᑎᑕᐅᓚᐅᔪᖅ 2019-ᒥ ᐃᓚᐅᒻᒥᑎᓪᓗᒋᑦ: ᖃᕆᑕᐅᔭᒃᑯᑦ 

ᓵᕐᕿᔮᕐᑎᑕᐅᒪᓂᖓᑕ ᐱᕙᓪᓕᐊᔭᐅᓂᖓ, ᐱᐅᓯᓕᐅᒥᑎᓪᓗᒋᑦ ᐅᑎᕐᑕᑐᒥᒃ ᑐᓴᐅᒪᖃᑎᒌᓐᓃᑦ ᑕᕐᕋᒥ ᓄᓇᓕᐅᔪᓂᒃ, ᐊᒻᒣᓇᕐᑐᒥᒃ 

ᐅᖃᐅᓯᐅᑉ ᐁᑉᐱᐅᑎᖓᓅᔦᓃᑦ, ᐅᓄᕐᓯᒋᐊᕐᑎᓱᒍᓪᓗ ᑐᓴᕋᑦᓴᓕᕆᓂᐅᑉ ᐱᓇᓲᑎᖏᑦ ᐊᒻᒪᓗ ᐱᒍᑦᔨᓂᖏᑦ 

ᐱᓇᓱᑦᑎᑖᓕᐅᒥᓗᐊᖕᖑᐊᓛᕐᓗᑎᒃ ᑭᐅᒍᓐᓇᖃᑦᑕᓂᐊᕐᑐᓂᒃ ᑭᖕᖒᒪᒋᔭᐅᔪᓂᒃ.  

ᐱᓇᓱᑦᑎᓕᕆᓂᖅ: ᐱᒍᑦᔨᕕᒃ ᐃᓐᓄᐃᓯᒪᓕᕐᑐᖅ ᐊᑕᐅᓯᕐᒥᒃ ᑐᖓᓕᖓᓂᐅᖕᖏᑐᖅ ᑐᓴᕋᑦᓴᓕᕆᔨᓂᕐᒥᒃ ᑲᒪᔨᐅᓂᕐᒥᒃ, 

ᐃᓚᐅᕐᑐᓂᖃᕐᓱᑕᓗ ᓄᑖᒥᒃ ᐃᓐᓄᑕᐅᔪᑦᓴᒥᒃ ᖃᕆᑕᐅᔭᒃᑯᑦ ᓇᐅᑐᐃᓐᓇᓄᑦ ᑐᓴᐅᒪᒃᑫᔪᓕᕆᔨᑦᓴᒥᒃ. 
 

· ᖃᕆᑕᐅᔭᒃᑯᑦ ᓴᕐᕿᔮᕐᑎᓯᓂᒃᑯᑦ ᐃᓗᒃᑲᐅᓕᖓᑎᑦᓯᓂᖅ: ᓇᐅᓕᒫᓄᑦ ᑐᓴᕐᓴᐅᑎᓂᖅ ᐅᓇᒻᒥᓲᑎᓕᐅᑎᓂᕐᒥᒃ 

ᑲᔪᓯᑦᓯᐊᓚᐅᖕᖏᓂᑯᖓᓄᑦ ᐱᔪᑦᓴᐅᔮᕐᓂᐹᒥᒃ. ᕿᒥᕐᕈᔭᐅᒃᑲᓂᕐᑐᖅ ᐊᓯᐊᒎᕐᑐᓂᖔᖅ ᐅᑦᑐᕋᕐᑕᐅᔪᑦᓴᐅᔪᓂᒃ ᑎᑭᐅᑎᒍᓐᓇᖁᓪᓗᒍ  

ᐊᑦᔨᐸᓱᖏᓐᓂᒃ ᑐᕌᒐᐅᔪᓂᒃ ᐅᓇᒻᒥᓲᑎᓕᐊᕆᔭᐅᒋᐊᖕᖓᑎᐅᓚᐅᕐᑐᒥᒃ.  
 

· ᖃᕆᑕᐅᔭᒃᑯᑦ ᓴᕐᕿᔮᕐᑎᓯᓂᐅᑉ ᐱᕙᓪᓕᐊᔭᐅᓂᖓ: ᓄᑖᑦ ᓄᐃᑕᔪᓕᐊᑦ ᐃᓚᐅᕐᑐᑕᐅᓚᐅᕐᑐᑦ ᐱᔭᕆᐊᑭᑦᑐᒥᒃ 

ᐊᑐᕐᑕᐅᒍᓐᓇᑐᓕᐊᕆᑦᓱᒍ ᐱᓇᓱᑦᓴᓂᒃ ᕿᒥᕐᕈᕕᒃ. ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᖃᕆᑕᐅᔭᒃᑯᑦ ᓴᕐᕿᔮᕐᑎᓯᓂᖓ 

ᐱᒻᒪᕆᖕᖑᓯᒪᔪᖅ ᑐᓴᕋᑦᓴᖃᐅᑎᐅᑦᓱᓂ ᐱᓇᓱᒐᑦᓴᓯᐅᕐᑐᓄᑦ ᕿᒥᕐᕈᓂᐊᕐᒪᑕ ᐱᓇᓱᒐᑦᓴᓂᒃ ᐱᕕᑦᓴᐅᔪᓂᒃ 

ᐃᒣᓕᖓᓕᕐᓂᑯᖓᓄᑦ ᓄᑖᒥᒃ ᐃᓂᓪᓚᖓᓂᖃᓕᕋᒥ ᑎᒥᖁᑎᑦᑕ ᐃᓗᐊᓃᑦᑐᓂᒃ ᐱᓇᓱᒐᑦᓴᓂᒃ ᐊᒻᒪᓗ ᓯᓚᑎᑦᑎᓃᑦᑐᓂᒃ 

ᐱᓇᓱᑦᓴᓂᒃ ᕿᒥᕐᕈᔭᐅᕕᖏᓐᓂᒃ ᐊᑐᕐᐸᓂᐊᕐᑐᐃᑦ ᑕᕃᓐᓇᒋᐊᓪᓛᒍᑎᓂᒃ ᐊᑐᓕᕐᓗᑎᒃ ᓄᓇᓕᓐᓅᓕᖓᓕᕐᒪᑕ  

ᑎᒥᖁᑎᓅᓕᖓᓕᓗᑎᓘᓐᓃᑦ 

 

· ᐱᒍᑦᔨᕕᒃ ᐱᕙᓪᓕᐊᓂᖃᕐᓯᒪᔪᖅ ᓄᑖᓂᒃ ᑐᓴᕋᑦᓴᓕᕆᓂᐅᑉ ᐱᓇᓲᑎᖏᓐᓂᒃ ᖃᐅᔨᒪᔭᐅᔪᑦ ᐃᑯᒪᐅᑎᒃᑯᑎᒍᑦ 

ᐃᑉᐱᒋᒐᑦᓴᓕᐊᕆᔭᐅᔪᓂᒃ ᐃᕐᐸᑎᑕᐅᓛᕐᓂᐊᓗᑎᒃ ᐃᓘᓐᓇᖏᓐᓄᑦ 14 ᓄᓇᓕᐅᔪᓄᑦ. ᑖᓐᓇ ᐱᓇᓱᐊᕐᑕᐅᔪᖅ 

ᐃᓕᐅᕐᙯᓂᖃᒋᐊᓕᒃ ᑕᓚᕖᓴᒃᑯᑦ ᕿᒥᕐᕈᒍᑎᓂᒃ ᒥᕝᕕᓂ ᐊᒻᒪᓗ ᐃᒣᒍᒪᒻᒥᔪᒍᑦ ᓯᕗᓂᑦᓴᑎᓐᓂ, ᑯᐊᐸᐃᑦ ᓂᐅᕕᕐᕕᖏᓐᓂ 

ᓄᐃᑕᒃᑫᓗᓂ ᓄᓇᓕᒻᒥ ᐊᒻᒪᓗ ᓄᓇᓕᓕᒫᓂ ᑐᓴᕐᑕᐅᔪᑦᓴᓂᒃ. ᐊᐅᓪᓚᓂᐅᑉ ᐱᕕᑭᑦᑑᑎᑕᐅᓂᖓᓄᑦ, ᐃᕐᐸᑎᑕᐅᓂᖓ 

ᑭᖑᕙᕆᐊᕐᑕᐅᓚᕿᓯᒪᔪᖅ. ᑕᕐᕿᐅᓛᕐᑐᓂ, ᐱᓇᓱᐊᕐᑕᐅᔪᖅ ᐆᑦᑐᕋᕐᑕᐅᓂᖃᖔᓛᕐᑐᖅ ᑌᒣᓐᓂᑯᖓᓄᑦ ᐱᒍᑦᔨᕕᒃ 

ᐃᑉᐱᒋᔭᖃᓪᓚᕆᓕᕐᓗᓂ ᐊᓯᖏᑦ ᐱᓇᓱᐊᕐᓂᐅᔪᑦ ᑭᖑᕙᕆᐊᕐᑎᑕᐅᒻᒪᑕ ᓄᕙᓐᓇᔪᐊᖃᕐᓂᐅᑉ ᑲᑉᐱᐊᓈᕿᓂᑯᖓᓄᑦ. 
 

 

ᐱᓂᐊᕐᓃᑦ 

 

ᓴᐳᒻᒥᓂᖅ ᑲᑎᕕᒃ ᓄᓇᓕᓕᒫᑦ ᑲᕙᒪᐅᑉ ᐱᒍᑦᔨᕕᖏᓐᓂᒃ ᐱᖕᖑᐃᓂᒃᑯᑦ, ᐸᕐᓇᓂᒃᑯᑦ ᐊᒻᒪᓗ ᐊᑐᓕᕐᑎᓯᓂᕐᒥᒃ ᑐᓴᕋᑦᓴᓕᕆᓂᐅᑉ 

ᐱᓂᐊᕐᓂᖏᓐᓂᒃ. ᒪᑯᐊ ᐃᓚᖏᑦ ᐱᓇᓱᐊᕐᑕᐅᔪᑦ ᐃᑉᐱᒋᔭᐅᑦᓯᐊᕆᐊᖃᕐᓱᑎᒃ: 

 
• ᐱᒍᑦᔨᕕᒃ ᐱᔭᕆᐊᑭᑦᑐᒥᖔᖅ ᐊᑐᕈᓐᓇᒐᑦᓴᓕᐅᕐᓱᑎᒃ ᑐᑭᓯᒋᐊᕈᑎᐅᓂᐊᕐᑐᓂᒃ ᓄᓇᓕᓐᓂ ᓂᕈᐊᕐᓂᐅᔪᓂᒃ ᐊᑐᕐᓗᑎᒃ  



 

 

ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᖃᕆᑕᐅᔭᒃᑯᑦ ᓴᕐᕿᔮᕐᑎᓯᕕᖓᓂ ᓄᐃᑕᒃᑫᓱᓂ ᖃᓄᐃᓕᖓᓕᕐᓂᖏᓐᓂᒃ ᐊᒻᒪᓗ 

ᑭᓯᑕᐅᒪᓂᒃᑯᑦ ᐃᓂᓪᓚᑕᐅᒪᓂᐅᔪᑦ ᓄᐃᑕᐅᒻᒥᓱᓂ ᓇᐅᑐᐃᓐᓇᓄᑦ ᑐᑭᓯᒋᐊᕈᑎᒋᓂᐊᕐᒪᒋᑦ ᐱᔭᕆᐊᑭᑦᑑᓲᓂ ᐊᑐᕋᑦᓴᖅ, 

ᓱᑲᑦᑑᓱᓂᓗ ᖁᒻᒧᐊᑎᑦᓯᒍᑎᖓ ᐊᒻᒪᑕᐅᖅ ᖃᓄᐃᓘᖃᑎᒌᓐᓂᖃᕐᓱᓂ. ᐃᓚᐅᑎᑦᓱᒍ ᓴᕐᕿᔮᕐᑎᓱᒋᑦ ᐱᔭᕆᐊᑭᑦᑑᑎᒍᑦ  

ᐊᓪᓚᓯᒪᑦᓱᒋᑦ ᓂᕈᐊᕐᑕᐅᑎᒐᓱᐊᕐᑐᑦ ᓄᓇᓖᑦ ᒪᓕᑦᓱᒋᑦ. 

 

• ᑕᑯᑦᓴᐅᑫᓚᐅᕆᕗᖅ ᐃᓅᖃᑎᒌᑎᒍᑦ ᑮᓇᐅᔭᓕᕆᓂᐅᑉ ᑕᕐᕿᖁᑎᖓᑕ ᑐᓴᐅᒪᔭᐅᑎᑦᓯᓂᖅ ᑌᑲᓂ ᐃᓄᓕᒫᓄᑦ 

ᖃᕆᑕᐅᔭᒃᑯᑦ ᑐᓴᐅᒪᒃᑫᒍᑎᑦᑎᓂᒃ ᐃᓕᖓᑦᓱᓂ ᓄᓇᓕᓕᒫᑦ ᐊᒻᒪᓗ ᓄᓇᓕᒻᒥ ᐱᕙᓪᓕᐊᓂᖏᑦᑕ ᐱᒍᑦᔨᕕᖏᑦᑕ 

ᐊᔪᐃᓐᓈᕆᔭᖏᓐᓂᒃ ᐱᕙᓪᓕᐅᒥᑎᓗᒍ ᐊᒻᒪᓗ ᐱᕙᓪᓕᐊᑎᓪᓗᒋᑦ ᓄᓇᓕᒻᒥ ᓇᒻᒥᓂᖅ ᖄᖏᕐᓂᑯᓕᐅᕋᓱᐊᕐᑐᑦ. 

ᑭᖑᓕᑦᑕᕇᑦᑐᑦ ᑕᕐᕋᓕᔮᓕᐊᖑᓚᐅᕐᑐᑦ ᐃᓚᐅᑦᓱᑎᒃ ᓇᒻᒥᓂᖅ ᖄᖏᕐᓂᑯᓕᐅᕋᓱᐊᕐᑏᑦ ᐊᒻᒪᓗ ᓄᓇᓕᒻᒥ 

ᓯᕗᓕᕐᑎᓄᐅᔪᑦ ᑕᓯᐅᔭᒥ, ᑲᖏᕐᓱᔪᐊᕐᒥ ᐊᒻᒪᓗ ᖁᐊᕐᑕᒥ. 

 

• ᐃᑲᔪᕐᓯᓂᖃᓚᐅᔪᖅ ᓄᓀᑦ ᐊᕙᑎᓕᕆᓂᕐᓗ ᓄᑖᐅᓯᓕᕐᐸᑐᓂᒃ ᐱᑦᓴᑕᖃᕐᓂᐅᔪᓂᒃ, ᐊᕙᑎᓕᕆᓂᕐᒥᒃ, ᓄᓀᑦ ᐊᒻᒪᓗ 
ᒥᕐᖑᐃᓯᕐᕖᑦ ᐱᒍᑦᔨᕕᖓ ᐱᕙᓪᓕᐊᑎᓂᐊᕐᓗᓂ ᑐᓴᕋᑦᓴᓕᕆᓂᐅᑉ ᐱᓇᓲᑎᖏᓐᓂᒃ ᑐᑭᓯᒋᐊᕈᑎᖃᕐᑎᓯᓂᕐᒥᒃ ᐊᒻᒪᓗ 

ᐃᓄᓕᒫᕐᑎᓯᓂᖃᓕᕐᐸᑕ ᐃᓕᖓᑦᓱᑎᒃ ᓴᐳᒻᒥᔭᐅᒪᓂᖏᑦᑕ ᓄᓇᐅᔪᑦ, ᐊᒻᒪᑕᐅᖅ ᐅᑎᕐᕕᖃᕐᓱᓂ ᑐᓴᕋᑦᓴᓂᒃ 

ᑲᑎᒪᓂᐅᔪᓂᒃ ᐊᒻᒪᓗ ᓄᐃᑦᓯᑎᑦᓯᓕᕐᓂᒥᒃ ᐊᓪᓚᖁᑎᐅᔪᓂᒃ ᐃᓕᖓᓂᖃᕐᓱᑎᒃ ᒪᕐᓗᑯᕕᓕᕆᓂᕐᒥᒃ ᓄᓇᕕᒻᒥ. 
 

• ᐃᑲᔪᕐᓯᓂᖃᓚᐅᔪᖅ ᓄᓇᕕᒃ ᐳᓖᓰᑦ ᐱᒍᑦᔨᓂᐅᑉ ᐱᓱᖓᐅᑎᓕᐅᕐᓂᒥᒃ 2020 ᐊᕐᕌᒍᑕᒫᕐᓯᐅᑎᐅᑉ ᓱᓂᕃᒍᑎᖓᓂᒃ 

ᐊᒻᒪᑕᐅᖅ ᐃᕐᐸᑎᑕᐅᓂᖓᓂᒃ ᓄᑖᖅ ᐊᓪᓚᖑᐊᕐᓯᒪᑦᓱᓂ ᐃᓕᑕᕐᓇᐅᑎᒋᓕᕐᑕᖓᓂᒃ, ᓄᑕᐅᓯᓕᕆᐊᕐᑕᐅᓂᖓᓗ ᐳᓖᓰᑦ 

ᐱᒍᑦᔨᓂᖏᑦᑕ ᑎᓕᔭᐅᒪᑎᖓᓂᒃ ᐊᒻᒪᓗ ᐊᓯᐊᓂᒃ ᓴᓇᒻᒪᓕᐅᕐᓂᖅ ᖃᕆᑕᐅᔭᒃᑯᖅ ᓴᕐᕿᔮᕐᑎᑕᐅᕕᖓᓂ.  
 

• KRG (www.krg.ca)  ᐊᒻᒪᓗ  KRPF (www.krpf.ca) ᖃᕆᑕᐅᔭᒃᑯᖅ ᓴᕐᕿᔮᕐᑎᑕᐅᕕᖓ ᓄᑕᐅᓯᓖᓂᖅ 

ᑲᔪᓯᖏᓐᓇᓂᐊᕐᐳᖅ ᐊᓯᑦᔨᑐᐃᓃᑦ ᖃᒻᒥᓂᑕᐅᑎᓪᓗᒋᓪᓗ ᐃᓗᓕᑕᖏᑦ. ᐱᖓᓱᐃᓂᒃ ᐊᑐᐊᕋᑦᓴᓕᐅᓚᐅᕐᑐᒍᑦ ᑲᑎᕕᒃᑯᑦ 

ᖃᕆᑕᐅᔭᒃᑯᑦ ᓴᕐᕿᔮᕐᑎᑕᐅᕕᖓᓂ. ᑲᑎᑦᓱᒋᑦ 68 ᐃᓗᐊᒍᑦ ᐱᓇᓱᒐᑦᓭᑦ ᐊᒻᒪᓗ 276 ᓯᓚᑎᖓᓂ ᐱᓇᓱᒐᑦᓭᑦ 

ᓄᐃᑕᑎᑕᐅᕗᑦ ᑌᑲᓂ.   
 

• ᐊᑕᐅᑦᓯᑰᓕᕐᑎᑕᐅᓂᖏᑦ ᐅᖃᐅᓯᐅᑉ ᐁᑉᐱᐅᑎᖓᓅᔦᓃᑦ ᐃᓚᖃᕐᐸᐳᑦ ᐊᒥᓱᐃᓂᒃ ᐃᓗᐊᒍᑦ ᐊᒻᒪᓗ ᓯᓚᑎᖓᒍᑦ 

ᐊᓪᓚᖁᑎᐅᔪᓂᒃ. ᑖᑦᓱᒧᖓ ᓱᓂᕃᒍᑎᐅᔪᒥᒃ, 58 ᕿᓄᒍᑎᐅᓚᐅᕐᑐᑦ  ᐅᖃᐅᓯᐅᑉ ᐁᑉᐱᐅᑎᖓᓅᔦᖁᔨᓂᕐᓂᒃ. 
 

• ᐅᑭᐊᕐᒨᓕᖓᓲᖅ ᐊᕐᕌᒎᑉ ᕿᑎᕐᖃᐅᑉ ᕿᑎᕐᖃᖓᑕ ᓱᓂᕃᒍᑎᖓ ᐱᔭᕇᕐᑕᐅᓚᐅᔪᖅ ᑐᓂᔭᐅᑦᓱᓂᓗ 4,000-ᓄᑦ 

ᓄᓇᕕᐅᑉ ᐃᓪᓗᖁᑎᖏᓐᓄᑦ ᐊᒻᒪᓗ ᖃᕆᑕᐅᔭᒃᑯᑦ ᑕᑯᑦᓴᐅᑎᑦᓱᒍ.  
 

• ᐃᑲᔪᕐᓯᓂᖃᓚᐅᔪᖅ ᐱᕙᓪᓕᐅᒥᑎᓪᓗᒍ ᐊᒥᓱᐃᖑᔪᑦ ᑐᓴᐅᒪᔭᐅᑎᑦᓯᓃᑦ ᐃᓚᐅᑎᓪᓗᒍ ᓴᓇᔩᑦ ᐱᓇᓱᐊᕐᑕᐅᔪᖅ, 

ᓄᓇᕕᒃ ᐳᓖᓰᑦ ᐱᒍᑦᔨᓂᖓᑕ ᐊᑦᑕᓀᕐᑐᒥᒃ ᖁᑭᐅᑎᓕᕆᓂᖅ ᐃᓕᓐᓂᐊᑕᐅᓂᖓ ᐊᒻᒪᓗ ᐊᕐᕌᒍᑕᒫᑦ 2021 

ᐃᑯᐊᓪᓚᑌᓕᓂᕐᒥᒃ ᑐᓴᐅᒪᔭᐅᑎᑦᓯᓂᖅ ᑭᓯᐊᓂ ᓄᕐᖃᖓᓚᐅᕐᑐᑎᑕᐅᕗᖅ ᐱᑦᔪᑕᐅᑎᓪᓗᒍ ᓄᕙᓐᓇᔪᐊᖅ 19.   
 

• ᐃᑲᔪᕐᓯᓂᖃᓚᐅᔪᖅ ᑲᔪᓯᖏᓐᓇᓚᖓᔪᓂᒃ ᐱᓇᓱᒐᑦᓴᖃᕐᑎᓯᓂᒃᑯᓂᒃ ᓄᐃᑦᓯᓂᕐᒥᒃ ᐃᓗᒃᑯᑦ ᑐᑭᓯᒋᐊᕈᑎᓴᓂᒃ 

ᑕᕐᕋᓕᔮᒥᒃ ᐃᓕᖓᓂᖃᕐᓱᓂ ᐱᒋᐅᕐᓴᑎᑕᐅᓂᐅᑉ ᑮᓇᐅᔭᖃᕐᑎᓯᓂᐅᔪᓂᒃ ᐊᒻᒪᓗ Schedule C ᑕᑕᕐᓴᕋᑦᓴᐅᔪᓂᒃ 

ᐊᒻᒪᑕᐅᖅ ᐅᕕᒃᑲᓂᒃ ᐱᓇᓱᒐᑦᓴᖃᕐᑎᓯᓂᐅᑉ ᐱᒍᑦᔨᓂᖓᑕ ᓄᓇᕕᒻᒥ ᑲᔪᖏᕐᓭᓂᐅᔪᓂᒃ ᑕᕐᕋᓕᔮᒐᕐᒥᒃ. 
 

• ᐃᑲᔪᕐᓯᓂᖃᓚᐅᔪᖅ ᐃᖏᕐᕋᔪᓕᕆᔨᒃᑯᑦ ᐱᒍᑦᔨᕕᖓᓂᒃ ᓄᐃᑦᓯᑎᓪᓗᒋᑦ ᐃᓗᒃᑯᑦ ᑕᕐᕋᓕᔮᒐᕐᓂᒃ ᐃᓕᖓᓂᖃᕐᑐᓂᒃ 

ᐱᓇᓱᑦᑏᑦ ᐱᒋᐅᕐᓴᑎᑕᐅᑎᓪᓗᒋᑦ ᓄᑖᓂᒃ ᐱᓇᓲᑎᓂᒃ ᑰᒃᔪᐊᕌᐱᐅᑉ ᒥᕝᕕᑖᕐᖃᒥᖓᑕ ᓴᓐᓇᕕᖓᓂ ᐊᒻᒪᓗ ᓵᓪᓗᐃᑦ 

ᒥᕝᕕᑖᕐᖃᒥᐅᑉ ᐃᓪᓗᖓᓂᒃ. 

• 2019 ᐊᕐᕌᒍᑕᒫᕐᓯᐅᑎᐅᑉ ᓱᓂᕃᒍᑎᖓ ᐱᔭᕇᕐᑕᐅᓚᐅᔪᖅ ᒫᓐᓇᓗ ᕿᒥᕐᕈᔭᐅᓱᖓᕐᓱᓂ. ᐊᖏᕐᑕᐅᓱᖓᕐᐸᑦ, 

ᐊᓪᓚᖁᑎᒃ ᐊᒥᓲᓕᕐᑎᑕᐅᓛᕐᑐᖅ ᐊᒻᒪᓗ ᑕᒐᑕᒐ ᐊᒥᓲᓕᕐᑎᑕᐅᔪᖅ, ᓯᐊᒻᒪᑎᕐᑕᐅᓛᕐᒥᓱᓂ ᐊᒻᒪᑕᐅᖅ 

ᖃᕆᑕᐅᔭᒃᑯᑎᒍᑦ ᑕᑯᑦᓴᐅᓛᕐᒥᓱᓂ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᖃᕆᑕᐅᔭᒃᑯᑦ ᓴᕐᕿᔮᕐᑎᓯᕕᖓᓂ. 

ᐊᓪᓚᒋᐊᖕᖓᑕᐅᔪᑦ 2020 ᐊᕐᕌᒍᑕᒫᕐᓯᐅᑎᐅᑉ ᓱᓂᕃᒍᑎᖓ ᐱᓇᓱᐊᕐᑕᐅᓕᕐᑐᖅ ᐊᕐᕌᓂᓂ.  

• ᐱᓇᓱᐊᕈᓯᑕᒫᖅ ᑐᓴᕋᑦᓴᖅ ᕿᒥᕐᕈᔭᐅᓲᖅ ᐸᕐᓇᑕᐅᕗᖅ ᐊᐅᓪᓚᑎᑕᐅᓂᐊᕐᓗᓂᓗ ᑲᑎᕕᒃ ᓄᓇᓕᓕᒫᑦ ᑲᕙᒪᒃᑯᑦ 

ᐳᕐᑐᓂᕐᓴᐃᑦ ᑲᑎᒪᔨᖏᓐᓄᑦ. 
 

• ᐃᑲᔪᕐᓯᓂᖃᓚᐅᔪᖅ ᓇᐅᓕᒫᓂᒃ ᐊᑦᑕᓇᖕᖏᑐᒦᑦᑎᓯᓂᔨᒃᑯᓂᒃ ᑐᓴᕋᑦᓴᓕᕆᓂᖃᑎᖃᕐᓂᖏᓐᓂᒃ ᓯᕗᓕᕐᑎᓂᒃ 

ᐃᕐᐸᐸᓪᓕᐊᓂᖓᓂᒃ ᓄᕙᓐᓇᔪᐊᖅ 19 ᓱᕐᕃᓂᖃᕐᑎᓗᒍ ᐃᓅᒍᓯᐅᔪᓂᒃ ᓄᓇᓯᒪᔪᓂᒃ ᓄᓇᓕᓕᒫᓂ. 

http://www.krg.ca/
http://www.krpf.ca/


 

• ᐃᑲᔪᕐᓯᓂᖃᓚᐅᔪᖅ ᐱᖕᖑᐊᓂᓕᕆᓂᕐᒥᒃ ᐱᒍᑦᔨᕕᖓᓂᒃ ᖃᐅᔨᒃᑫᓂᖓᓂᒃ ᐅᑭᐅᕐᑕᑐᒥ ᐅᑭᐅᒃᑯᑦ 

ᐱᖕᖑᐊᓂᕐᔪᐊᖑᓛᕐᑐᒥᒃ ᐃᓚᐅᒻᒥᓱᓂ 2023 Wood Buffalo-ᒥ, ᐊᓪᐴᑕᒥ, 2024 ᐊᓛᔅᑲᒥ ᐊᒻᒪᓗ 2026 

ᐅᕌᓴᒥ. 

 

ᑐᓴᐅᒪᒃᑫᓂᖅ, ᐊᓪᓚᖑᕐᑕᐅᒪᔪᑦ, ᑐᓴᕋᑦᓴᒥᒃ ᒪᓂᓯᓃᑦ:  
 

• ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᐊᒻᒪᓗ ᓄᓇᕕᒃ ᐳᓖᓰᑦ ᐃᓚᐅᓚᐅᕐᑐᑦ 104-ᓂᒃ ᐊᑐᐊᕋᑦᓴᓂᒃ ᐃᓕᖓᓂᖃᕐᑐᓂᒃ 

ᓱᓂᕃᒍᑎᐅᔪᒥᒃ, ᓄᓇᓕᓕᒫᓂ ᐊᒻᒪᓗ ᑲᓇᑕᒥ ᑐᓴᐅᒪᒃᑫᓂᕐᒥ. 
 

• ᐊᑕᐅᓯᖅ ᑐᓴᕋᑦᓴᖅ ᒪᓂᔭᐅᓯᒪᓕᕐᑐᖅ.  
 

• ᐱᒍᑦᔨᕕᒃ ᓵᖕᖓᓯᓚᐅᕐᑐᖅ ᑐᓴᐅᒪᒃᑫᓂᒃᑯᑦ ᕿᓄᒍᑎᖏᓐᓂᒃ ᐃᕐᐸᕙᓪᓕᐊᓂᖓᓅᓕᖓᔪᓂᒃ ᓄᕙᓐᓇᔪᐊᖅ 19-ᒥᒃ 

ᓄᓇᕕᐅᑉ ᓄᓇᓕᖏᓐᓂ, ᐃᑯᐊᓪᓚᓂᐅᓚᐅᕐᑐᒥᓪᓗ ᑰᒃᔪᐊᑉ ᑎᒍᔭᐅᒪᕕᖓᓂ, ᐋᖓᔮᓐᓇᑐᐃᓪᓗ ᑎᒍᔭᐅᓂᕕᓂᖓᓂᒃ 

ᓄᓇᕕᒃ ᐳᓖᓯᖏᓐᓄᑦ, ᐊᒻᒪᓗ ᐱᔭᕇᕐᑕᐅᖃᒻᒥᓚᐅᕐᑐᒥᒃ ᐃᒐᓛᖑᔭᐅᓱᑎᒃ ᐊᑦᓱᓇᐅᔦᑦ ᑕᓯᐅᔭᕐᔪᐊᒨᔭᕐᑕᐅᓚᐅᔪᔪᑦ. 

 
ᖃᕆᑕᐅᔭᒃᑯᑦ ᑐᓴᐅᒪᒃᑫᓂᖅ:  
 

• ᑖᑦᓱᒧᖓ ᓱᓂᕃᒍᑎᐅᔫᑉ ᓇᓪᓕᐅᑎᓂᖓ, ᑕᕐᕋᓕᔮᑦ ᐊᑦᔨᖑᐊᓪᓗ ᓄᐃᑎᑕᐅᓚᐅᕐᑐᑦ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ 

ᖃᕆᑕᐅᔭᒃᑯᑦ ᓴᕐᕿᔮᑎᓯᕕᐅᒍᓪᓘᓲᑉ Facebook ᒪᑉᐱᒐᖓᓂ ᑕᑯᑦᓴᐅᑫᑦᓱᓂ 61-ᓂᒃ ᑐᓴᕋᕐᓴᐅᔪᓂᒃ ᐊᒻᒪᓗ 

ᑎᑭᐅᑎᓚᐅᕐᓱᓂ 4 000-ᓂᒃ ᒪᓕᑦᑎᖃᕐᓂᒥᒃ. ᐃᒻᒥᒎᕐᑐᒥᒃ ᕿᒥᕐᕈᓂᖅ ᑕᑯᑦᓴᐅᑫᕗᖅ ᑖᓐᓇ ᓴᕐᕿᔮᕐᑎᓯᓂᖅ 

ᐱᖕᖑᐃᓚᐅᕐᒪᑦ 5 800-ᓂᒃ ᐊᑦᑐᑕᐅᓂᖃᕐᓂᐅᔪᓂᒃ ᑕᕐᕿᑕᒫᑦ (ᑭᐅᒋᐊᕐᓃᑦ, ᐅᖃᐅᓯᑦᓴᖃᕐᓃᑦ ᐊᒻᒪᓗ 

ᑕᑯᑦᓴᐅᑎᑦᓯᑲᓐᓂᓃᑦ).  
 

• ᑲᔪᓯᖏᓐᓈᑐᒥᒃ ᕿᒥᕐᕈᓂᖅ ᐊᐅᓚᑦᓯᓂᕐᒥᓗ ᐅᖃᐅᓯᑦᓴᕆᔭᐅᔪᓂᒃ ᐊᒻᒪᓗ ᑐᓴᕋᕐᓴᓕᐅᕐᓂᒥᒃ ᓴᕐᕿᔮᕐᑎᓯᕕᖏᓐᓂᒃ 

ᑲᑎᕕᒃᑯᑦ, ᑕᒫᓂᒃᑯᑦ, ᐃᓱᒪᒃᑯᑦ, ᐃᓕᒌᑦ ᓄᓇᕕᒃ-ᑯᐯᒃᑯᑦ ᐊᒻᒪᓗ ᓄᓇᕕᒃ ᐱᐊᕋᓕᕆᓂᕐᒥᒃ Facebook 

ᒪᑉᐱᒐᖁᑎᖏᓐᓂᒃ.  

 

• ᑭᐅᖃᑦᑕᓚᐅᕐᑐᑦ ᑲᔪᓯᔪᒥᒃ ᐅᕕᒃᑫᑦ ᐱᓇᓱᒐᑦᓴᖃᕐᓂᒥᒃ ᐱᒍᑦᔨᓂᖓᓂᒃ ᐊᒻᒪᓗ ᑲᔪᓯᖏᓐᓇᓚᖓᔪᓂᒃ 

ᐱᓇᓱᒐᑦᓴᖃᕐᑎᓯᓂᒃᑯᑦ ᖃᕆᑕᐅᔭᒃᑯᑦ ᑐᓴᐅᒪᒃᑫᓂᖏᑦᑕ ᕿᓄᒍᑎᐅᔪᓂᒃ. 

 

• ᐃᑲᔪᕐᓯᓂᖃᓚᐅᔪᑦ ᓄᐃᑦᓯᖃᑦᑕᓂᐅᔪᓂᒃ ᐊᒥᓱᐃᓂᒃ ᑐᓴᒐᑦᓴᐅᔪᓂᒃ ᓂᐅᕕᕐᑏᑦ ᐱᒍᑦᔨᓂᖓᓅᓕᖓᔪᓂᒃ ᑕᒫᓂ 

ᖃᕆᑕᐅᔭᒃᑯᑦ ᓴᕐᕿᕕᖓᓄᑦ facebook ᒪᑉᐱᒐᖓᓂ ᐊᒻᒪᓗ ᖃᕆᑕᐅᔭᒃᑯᑦ ᓴᕐᕿᔮᕐᑎᓯᕕᖓᓂ. 
 

• ᑎᑭᐅᑎᒐᓱᐊᕐᓗᒍ 2021 ᐃᑯᐊᓪᓚᑌᓕᓂᕐᓅᓕᖓᔪᒥᒃ ᑐᓴᐅᒪᔭᐅᑎᑦᓯᓂᕐᒥᒃ ᐃᓕᖃᕐᓗᑎᒃ ᐱᕙᓪᓕᐊᓂᖅ/ 

ᐃᓪᓗᓕᕆᔨᕐᔪᐊᑯᓪᓗ  
 

 

 ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᐊᑑᑎᔭᐅᔪᑦ ᐊᒻᒪᓗ ᐱᓇᓱᐊᕐᑕᐅᔪᑦ: 

·   ᐱᒍᑦᔨᕕᒃ ᐸᕐᓇᓯᒪᓕᕆᕗᖅ ᑐᓴᐅᒪᔭᐅᑎᑦᓯᓂᕐᒥᒃ ᖃᐅᔨᒃᑫᓗᓂ ᓄᓇᓯᒪᔪᓂᒃ ᐊᑐᐃᓐᓇᖃᕆᐊᖃᕐᓂᒥᒃ ᓈᒻᒪᓈᕐᑐᓂᒃ 

ᑭᓇᐅᓂᕐᒥᓂᒃ ᐃᓕᑕᕐᓇᐅᑎᓂᒃ ᐱᕙᓪᓕᖁᓪᓗᒋᑦ ᐅᕐᓱᐊᓗᔦᑦ ᐊᑭᑭᓪᓕᒋᐊᕈᑎᐅᔪᓂᒃ ᐊᑖᓂᑦᓱᑎᒃ ᐃᓅᒐᓱᐊᕐᓂᐅᑉ 

ᑮᓇᐅᔭᕐᑐᓂᖓᑕ ᐱᓇᓱᐊᕐᑕᐅᓂᖓ. ᑖᓐᓇ ᑐᓴᐅᒪᔭᐅᑎᑦᓯᓂᖅ ᐱᒋᐊᕐᑎᑕᐅᑦᓴᐅᑎᒋᓛᕐᑐᖅ. 

· ᐃᑲᔪᕐᓯᓂᖃᓚᐅᔪᖅ ᓚᕙᓪ ᐃᓕᓐᓂᐊᕕᕐᔪᐊᖓᓂᒃ ᓯᐊᒻᒪᑎᕆᑎᓪᓗᒍ ᓄᑖᒥᒃ ᐊᓪᓚᖑᕐᓯᒪᔪᒥᒃ ᓄᓇᕕᒃ ᑭᓯᑕᐅᒪᓂᒃᑯᑦ 

ᐃᓂᓪᓚᑕᐅᒪᓂᐅᔪᑦ ᕿᒥᕐᕈᐊᕌᐱᓕᐊᖏᓐᓂᒃ ᐋᓗᒋᑦ ᑎᒥᖁᑎᐅᔪᓄᑦ ᐊᒻᒪᓗ ᓄᓇᓕᓕᒫᓄᑦ. ᑖᓐᓇ ᐱᓇᓱᐊᕐᑕᖅ 

ᐱᔭᕇᒋᐊᕕᒻᒥᔪᖅ.  

· ᑐᓴᕐᕙᓚᑦᑕᐅᑎᓂᖅ ᐃᖏᕐᕋᔪᓕᕆᓂᐅᑉ ᐱᒍᑦᔨᕕᖓᓂᑦ ᓇᓵᓗᒃᑲᓂᕐᒥᒃ ᑐᓴᐅᒪᔭᐅᑎᑦᓯᓂᖅ ᐊᑐᐃᓐᓇᕈᑦᑕᐅᓚᐅᔪᖅ ᐅᑭᐊᖅ 

ᑭᖑᕙᕆᐊᕐᑎᑕᐅᓚᐅᔪᖅ ᐱᑦᔪᑕᐅᑎᓪᓗᒍ ᓄᕙᓐᓇᔪᐊᑉ ᐃᕐᐸᓂᑯᖓᓄᑦ: ᐱᖓᓱᐃᑦ ᑕᕐᕋᓕᔮᑦ, ᓈᓚᐅᑎᒃᑯᑦ ᑐᓴᕋᑦᓭᑦ ᐊᒻᒪᑕᐅᖅ 

ᐊᑭᓐᓇᒥᐅᑌᑦ ᐊᑐᐃᓐᓇᐅᓕᕐᑐᖅ ᓯᐊᒻᒪᑎᒋᐊᖅ ᐃᑯᓪᓚᒋᐊᑦᓴᑐᐊᕐᐸᑦ ᖃᓄᐃᓕᖓᓂᕆᔭᕗᑦ.    



ᑐᓴᕋᑦᓴᓕᕆᓂᕐᒥᒃ ᐱᒍᑦᔨᕕᖓᑕ ᐱᓇᓱᑦᑎᖏᑦ  

 

ᕆᐊᓪ ᓯᑲᐃᖕ   rseguin@krg.ca  ᑲᒪᔨᒻᒪᕆᒃ  

ᕕᑦᑐᔨᐊ ᓯᒥᒐᖅ    vsimigaq@krg.ca  ᐊᑕᐅᑦᓯᑰᕐᑎᓯᔨ  

ᔭᓐ ᐸᕐᓯᓗ    jbarcelo@krg.ca                ᑐᓴᕋᑦᓴᓕᕆᔨᓂᕐᒥᒃ ᑲᒪᔨ 

ᕈᓯᐅ ᕙᓕᓐᓯᐊ   rvalencia@krg.ca  ᑐᓴᕋᑦᓴᓕᕆᔨᓂᕐᒥᒃ ᑲᒪᔨ 

ᐃᓐᓄᓯᒪᖕᖏᑐᖅ     -   ᑐᓴᕋᑦᓴᓕᕆᔨᓂᕐᒥᒃ ᑲᒪᔨ 

ᒫᑦᓯᐅ ᐸᐱᓗ-ᑖᕐᕙᐅ  mpdarveau@krg.ca  ᖃᕆᑕᐅᔭᒃᑯᑦ ᓇᐅᑐᐃᓐᓇᓄᑦ ᑐᓴᐅᒪᒃᑫᔪᓕᕆᔨ  

ᐊᓇᔅ ᖃᑉᐸᔅ   ahabbash@krg.ca  ᖃᕆᑕᐅᔭᒃᑯᑎᒍᑦ ᓴᕐᕿᔮᕐᑐᓴᓕᕆᔨ  

ᐃᐊᑦᓴᓐ ᒪᕈᔭᒪ   emaruyama@krg.ca  ᐊᓪᓚᖑᐊᕐᓯᒪᔪᓕᕆᔨ  

